
tinggal menoenggoe sadja kapan nanti dateng adjalnja, Gwie Tien madjoe mendeketin pegang badjoeuja Keizer, sembari berkata: „Toewankoe boleh enak hati, hamba ada satoe akalan boewat mendjaga Tuewankoe poenja oemoer, soepaija Toewankoe boleh hidoep lebieh lama lagi.”

Dengen soewara pelahan Keizer menjaoet: „kami poenja sakit soeda djadi begini berat, rasanja telah masoek kadalem toelang-toelangkoe, tjara begimana oemoerkoe nanti boleh terdjaga lagi?”

Gwie Tien berkata: „hamba ada satoe soerat, kaloek Toewankoe sampe di acherat, bole trimaken pada Radja Giam Koen poenja secretaris („Phoa koa") bernama Tjohei Kak.”

Keizer menanjak: „secretaris itoe orang siapa? bagimana kamoe boleh kenal padanja?”

Gwie Tien menjaoet: „adapoen itoe secretaris, Baginda Keizer njang doeloe (Lie Ijan) poenja Mantra, bermoela berpangkat Assistent-Resident ada di kota „Hoei tjioe," kemoelian ter'angkat lagi, berpangkat „Lee pouw sie long," tempo masieh hidoepnja adu angkat soedara pada hamba, sekarang dia telah meninggal, berpangkat secretaris ada di dalem acherat, memegang boekoe-boekoe dari hal adanja menoesia sedalem doenia poenja oemoer-oemoer, humba ter'amat baik padanja, sering-sering hamba berkoempoel ada di dalem mengimpi, kaloek ini soerat Tuewankoe trimaken, tentoe dia nanti inget hamba poenja ka-

